
На 24.06.2023 од страна на Единицата за недозволена трговија со дрога, Сектор за
недозволена трговија со дрога, оружје и опасни материи при Одделот за криминалистичка
полиција и Единицата за недозволена трговија со дрога при СВР Скопје, со поддршка на
Единицата за интервентна полиција лишени од слобода се Н.П.(38), В.К.(50) и М.Ч.(31), сите
од Скопје. Имено, при претреси на две локации на подрачјето на Гази Баба, извршени со
судска наредба, во домот на Н.П., каде била затекната и В.К., со која живеел во заедница,
биле пронајдени марихуана во процес на сушење, дигитална вага и поголем износ на пари
за кои постои сомнение дека потекнуваат од недозволена продажба на дрога, а во домот на
М.Ч. пронајдени се тегла со марихуана, 2 пакувања со марихуана, 15 ќесички со марихуана
подготвени за продажба, една дигитална вага со остатоци од дрога. Лицата се приведени и
задржани во полициска станица и против нив ќе бидат поднесени кривични пријави за
извршени кривични дела по член 215 од Кривичниот законик.

 
На 24.06.2023 во 02.30 часот на подрачјето на Карпош, полициски службеници го лишиле од
слобода М.С.(39) од Скопје, затоа што кај него била пронајдена и одземена бела прашкаста
материја. По документирање на случајот ќе биде поднесен соодветен поднесок.

 
На 24.06.2023 во 01.40 часот на подрачјето на Центар, полициски службеници од Единицата
за интервентна полиција при СВР Скопје го лишиле од слобода Ф.Т.(27) од Скопје, затоа што
кај него била пронајдена и одземена марихуана. По документирање на случајот ќе биде
поднесен соодветен поднесок.

 
На 24.06.2023 во 02.00 часот на подрачјето на Чаир, полициски службеници од Единицата за
интервентна полиција при СВР Скопје го лишиле од слобода А.Б.(23) од Скопје, затоа што
кај него била пронајдена и одземена марихуана.  По документирање на случајот ќе биде
поднесен соодветен поднесок.

 
На 23.06.2023 околу 12.00 часот на регионалниот пат Дебар-Маврово, полициски
службеници од Полициската станица за граничен надзор Жировница ги лишиле од слобода
К.Ф.Н.(22), Н.А.(21) и К.К.(20), сите од Република Грција. Пре преглед во патничко возило
„сузуки“ со грчки национални ознаки, кое го управувал К.Ф.Н., а сопатници биле Н.А. и К.К.,
кај Н.А. биле пронајдени и одземени марихуана и хашиш. Лицата биле задржани во
полициска станица и по целосно документирање на случајот ќе биде поднесена соодветна
пријава. 

 
На 23.06.2023 во 20.40 часот во Куманово, полициски службеници од СВР Куманово го
лишиле од слобода М.З.(33) од Куманово, затоа што кај него била пронајдена и одземена
прашкаста материја. По документирање на случајот ќе биде поднесен соодветен поднесок.

 
На 23.06.2023 во 23.40 часот во Охрид, полициски службеници од СВР Охрид го лишиле од
слобода А.Д.(43) од Охрид, затоа што кај него била пронајдена и одземена  бела прашкаста
материја. По документирање на случајот ќе биде поднесен соодветен поднесок.

 
На 23.06.2023 во 20.00 часот на магистралниот пат Кичево-Охрид, во с.Другово, кичевско,
полициски службеници од Полициската станица Кичево го лишиле од слобода  Е.П.(27) од
Скопје, затоа што при преглед во возилото кое го управувал била пронајдена и одземена
марихуана. По документирање на случајот ќе биде поднесен соодветен поднесок.

 
На 23.06.2023 во 23.20 часот во с.Боговиње, тетовско, полициски службеници од СВР Тетово
го лишиле од слобода И.Д.(26) од с.Мала Речица, тетовско, затоа што при преглед во
возилото во кое се превезувал, кај него била пронајдена и одземена марихуана.  По
документирање на случајот ќе биде поднесен соодветен поднесок.

 
На 24.06.2023 во 00.30 часот во Гостивар, полициски службеници од ОВР Гостивар лишиле
од слобода 17-годишник од Гостивар, затоа што кај него била пронајдена и одземена
марихуана. По документирање на случајот ќе биде поднесен соодветен поднесок.

 
На 23.06.2023 во 18.40 часот во Велес, полициски службеници од СВР Велес ги лишиле од
слобода Џ.А.(25) и С.З.(41), двајцата од Велес, затоа што кај нив била пронајдена и
одземена марихуана. Исто така, Џ.А. од неговиот дом предал и една саксија со растението
канабис сатива. По документирање на случајот ќе биде поднесен соодветен поднесок.

 
На 23.06.2023 во 20.20 часот во Велес, полициски службеници од СВР Велес ги лишиле од
слобода С.Б.(20) и С.Б.(20), двете од Велес, затоа што кај нив била пронајдена и одземена
марихуана. По документирање на случајот ќе биде поднесен соодветен поднесок.

 
Секторот за внатрешни работи Скопје во текот на вчерашниот ден (23.06.2023) продолжи со
контролите во областа на сообраќајот. На територија на град Скопје изречени се вкупно 178
мерки, меѓу кои за возење повеќе од дозволената брзина 57 санкции, 12 мерки за возење
без возачка дозвола, пет санкции за управување возило под дејство на алкохол, осум мерки
за технички неисправни и нерегистрирани возила. Изречени се четири санкции за користење
мобилен телефон при управување возило, четири мерки за некористење сигурносен појас,
три санкции за минување на затворен сигнал - црвено светло...

 
На 24.06.2023 во 01.33 часот во ОВР Кавадарци било пријавено дека на ул.„Шишка“ во
Кавадарци се случила сообраќајна несреќа помеѓу патничко возило „ауди“ со кавадаречки
регистарски ознаки, управувано од М.Н.(33), патничко возило „тојота“ со велешки
регистарски ознаки, управувано од Д.Г.(18) и мотоцикл „априлија“ со кавадаречки
регистарски ознаки, управувано од С.П.(20), сите од Кавадарци. Во несреќата мотоциклистот
С.П. се здобил со тешки телесни повреди и бил пренесен во болницата во Кавадарци каде
што во 02.20 часот починал. Увид на местото извршиле јавен обвинител и екипа на ОВР
Кавадарци.

 
На 24.06.2023 во 03.40 часот во Полициската станица Гази Баба, М.Ј.(29) од Скопје пријавил
дека на ул.„Ташко Караџа“ бил каснат од куче скитник. 

 
На 23.06.2023 околу 11.45 часот во СВР Скопје било пријавено дека на крстосница од бул.
„Кирил и Методиј“ со бул.„Мито Хаџивасилев Јасмин“ се случила сообраќајна несреќа помеѓу
мотоцикл „триумф“, управуван од М.С.(32) од Скопје и патничко возило „ауди“, управувано
од Е.Р.(54) од Скопје, двете со скопски регистарски ознаки. Во несреќата со тешки телесни
повреди се здобил мотоциклистот М.С., констатирани во Комплексот клиники „Мајка Тереза“.
Увид на местото извршила екипа на СВР Скопје.

 
На 23.06.2023 во 13.20 часот во СВР Битола, А.М.(45) од с.Лажец, битолско, пријавил дека
на ул.„Широк сокак“ во Битола неговиот малолетен син бил каснат од куче скитник.

 
На 24.06.2023 околу 00.05 часот во СВР Скопје било пријавено на крстосница од ул.„Бајрам
Шабани“ и ул.„Фадил Бектеши“ во Скопје се случила сообраќајна несреќа помеѓу патничко
возило „опел“, кое го напуштило местото и мотоцикл, управуван од малолетник од Скопје,
двете со скопски регистарски ознаки. Во несреќата со тешки телесни повреди се здобила
сопатничката на мотоциклот, А.Џ.(20) од с.Студеничани, скопско, додека мотоциклистот се
здобил со телесни повреди, констатирани во Комплексот клиники „Мајка Тереза“. Увид
извршила екипа од СВР Скопје.

 
На 23.06.2023 во 18.55 во Полициската станица Ресен, Г.И.(26) од Ресен пријавил дека на
место викано „Црквиште“ во Ресен бил каснат од куче скитник.

 
На 23.06.2023 во 08.10 часот во СВР Скопје било пријавено дека на бул.„Александар
Македонски“ во Скопје, товарно возило „мерцедес спринтер“ со скопски регистарски ознаки,
управувано од Б.А.(36) удрило во тротинет управуван од И.Д.(35), двајцата од Скопје. Во
несреќата И.Д. се здобил со тешки телесни повреди, констатирани во Градската општа
болница  „Св. Наум Охридски“. Увид извршила екипа од СВР Скопје.  

На 23.06.2023 во 18.00 часот во с.Зајас, кичевско, полициски службеници од Полициската
станица Кичево го лишиле од слобода Ф.А.(29) од с.Зајас. При претрес во неговиот дом,
извршен со судска наредба, биле пронајдени и одземени семки од растението канабиси
други предмети од интерес на кривичното дело. Тој бил задржан во полициска станица и по
целосно документирање на случајот против него ќе биде поднесен соодветен поднесок.
 
На 23.06.2023 во 19.30 часот во СВР Струмица било пријавено дека на магистралниот пат
Радовиш-Штип настанал пожар во моторно возило во движење, „форд транзит“ со тетовски
регистарски ознаки, управувано од Ф.Б. од с.Ласкарци, скопско, кое влечело работна
машина. Пожарот бил изгаснат од екипа на Територијалната противпожарна единица
Радовиш, а повредени лица нема. Увид бил извршен.
 
На 23.06.2023 во 17.22 часот во СВР Скопје, од Градската општа болница „Св.Наум
Охридски“ било пријавено дека кај нив со повреда била донесена С.П.(53) од Скопје. Според
пријавеното, таа со повредата се здобила при извршување работни задачи во продажен
објект на ул.„Франк Хардкорт Манинг“. Се работи на расчистување на случајот.
 
На 23.06.2023 во 21.10 часот на ул.„Есперанто“ во Скопје, полициски службеници од СВР
Скопје го привеле М.Д.(26) од Скопје, затоа што се однесувал агресивно кон полициски
службеници кои извршувале службени дејствија. По документирање на случајот ќе биде
поднесен соодветен поднесок. 
 
На 23.06.2023 во 18.50 часот во Куманово, полициски службеници од СВР Куманово ги
лишиле од слобода М.Џ.(23) и Ш.Џ.(28), двајцата од Куманово. Тие се сомничат дека
претходно физички ги нападнале нивните соседи Г.С. и В.С. и нивниот син, при што
употребиле и тврди предмети. Тие биле задржани во полициска станица и по целосно
документирање на случајот против нив ќе биде поднесена соодветна пријава.
 
На 24.06.2023 во 02.20 часот во Охрид, полициски службеници од СВР Охрид го лишиле од
слобода Ѓ.Н.(51) од охридско село, затоа што претходно физички ја нападнал неговата ќерка
поради несогласување за нејзината љубовна врска. По целосно документирање на случајот
против него ќе биде поднесена соодветна пријава.
 
На 24.06.2023 во 03.30 часот во Гостивар, полициски службеници го привеле В.С.(29) од
Гостивар, затоа што го нарушил јавниот ред и мир со недолично однесување. По целосно
документирање на случајот против него ќе биде поднесен соодветен поднесок.  
 
На 23.06.2023 во 18.44 часот во СВР Штип било пријавено дека на ул.„Широк дол“ во Штип
околу 18.30 часот настанал пожар во патничко возило во движење „сузуки свифт“ со скопски
регистарски ознаки, управувано од Х.М.(24) од Штип. Пожарот бил изгаснат од екипа на
Територијалната противпожарна единица Штип, а повредени лица нема. Увид бил извршен.
 
На 24.06.2023 во 01.20 часот во Штип, полициски службеници од СВР Штип го лишиле од
слобода А.М.(61) од Штип. Тој се сомничи дека претходно, фрлајќи тврди предмети,
направил оштетувања на куќата на М.Г.(64) од Штип. По целосно документирање на случајот
против него ќе биде поднесен соодветен поднесок.  
 
На 23.06.2023 во 18.03 часот во СВР Битола било пријавено дека на регионалниот пат
Ѓавато-Тополчани, кај „Ротинска крстосница“, се случила сообраќајна несреќа помеѓу
мотоцикл, управуван од Х.Ш.(29) од с.Црнобуки, битолско и патничко возило „рено“,
управувано од Д.Н.(53) од с.Цапари, битолско, двете со битолски регистарски ознаки. Во
несреќата мотоциклистот Х.Ш. се здобил со тешки телесни повреди, констатирани во
Клиничка болница Битола. Увид извршила екипа на СВР Битола.
 
На 23.06.2023 во СВР Скопје, 36-годишен скопјанец пријавил дека тој, неговиот татко и
неговиот брат биле измамени од едно лице. Според пријавеното, на почетокот на април оваа
година лицето дошло со брат му во нивниот дом и претставувајќи се дека е полициски
службеник, им ветил дека преку обвинител ќе може да им помогне за случај од пред неколку
години, во кој биле измамени од друго лице. Како што е пријавено, за услугата тој им
побарал мобилен телефон како подарок за обвинителот, а откако му го дале телефонот
продолжиле со комуникација до крајот на мај, од кога лицето станало недостапно, по што
сфатиле дека се измамени. Се преземаат мерки за расчистување на случајот.
 
На 24.06.2023 во 02.10 часот во СВР Битола, Д.Б.(28) од Битола пријавил дека во 00.10
часот на ул.„Смилевски конгрес“ во Битола бил физички нападнат од А.Б. од Битола. Се
преземаат мерки за расчистување на случајот.
 
На 23.06.2023 во 16.00 часот во Полициската станица Гази Баба, А.С.(52) од с.Цера,
општина Македонска Каменица, пријавил дека на бул.„Киро Глигоров“, по претходно
недоразбирање во сообраќајот, бил физички нападнат од едно лице. Се работи на
расчистување на случајот.
 
СВР Битола поднесе кривична пријава против А.Б.(31) од Битола, поради постоење основи
на сомнение за сторено кривично дело „неовластено производство и пуштање во промет
наркотични дроги, психотропни супстанци и прекурсори“. На 11.12.2022 во Битола,
полициски службеници го затекнале пријавениот како на лице од Битола му продава кокаин,
а при преглед кај него биле пронајдени и повеќе банкноти во различни апоени.
 
На 24.06.2023 во 00.20 часот во СВР Куманово, В.Т.(36) од Велес пријавил дека во населба
Бедиње во Куманово бил нападнат со остар предмет М.С.(67) од Куманово. Полициски
службеници излегле на местото и било констатирано дека двајцата го нарушиле јавниот ред
и мир со меѓусебна физичка пресметка, по што им биле поднесени соодветни поднесоци.
 
На 23.06.2023 во 23.20 часот во СВР Охрид, С.Н.(18) од с.Лескоец пријавила дека на
работното место во угостителски објект во Охрид била физички нападната од охриѓанката
А.Џ.. Се работи на расчистување на случајот.
 
На 24.06.2023 во 01.30 часот во Полициската станица Бит Пазар, Б.Џ.(31) од Скопје
пријавил дека на ул.„Севастополска“ бил физички нападнат од неколку лица. Се преземаат
мерки за расчистување на случајот. 
 
На 24.06.2023 во 08.30 часот во Полициската станица Кичево, Љ.П.(58) од Кичево пријавил
дека на ул.„Ужичка Република“ бил каснат од куче скитник.
 
На 23.06.2023 во 19.40 часот во Полициската станица Карпош, Д.И.(31) од Скопје пријавил
дека на работното место во угостителски објект на бул.„Партизански одреди“ бил физички
нападнат од едно лице. Се преземаат мерки за расчистување на случајот.
 
На 23.06.2023 во 12.00 часот во СВР Тетово, Ж.О.(44) од Тетово пријавила дека на
22.06.2023 во Тетово нејзиниот малолетен син бил физички нападнат од друг малолетник,
кој употребил и тврд предмет. Се преземаат мерки за расчистување на случајот.
 
На 24.06.2023 во 04.43 часот во СВР Струмица, С.И.(22) од Струмица пријавил дека околу
02.40 часот во угостителски објект во Струмица бил физички нападнат од П.А. од Струмица.
Се работи на расчистување на случајот.
 
На 23.06.2023 во 14.55 часот во СВР Тетово, И.А.(47) од Тетово пријавила дека околу 13.10
часот таа и нејзината сосетка, биле физички нападнати од соседот С.„Н“, кој употребил
дрвен предмет. Се преземаат мерки за расчистување на случајот.
 
На 23.06.2023 во 12.30 часот во Полициската станица Виница, 32-годишна жена од Виница
пријавила дека нејзиниот брат С.К.(50) физички ги нападнал нејзините три малолетни деца.
Се работи на расчистување на случајот.
 
На 23.06.2023 во 16.50 часот во СВР Тетово, Ш.Ф.(36) од с.Жеровјане, тетовско, пријавил
дека на работното место во Клиничката болница Тетово, С.Ј. од Тетово и уште едно лице му
се заканувале, при што другото лице физички го нападнало. За настанот бил известен јавен
обвинител и се преземаат мерки за расчистување на случајот.
 
На 23.06.2023 во 18.50 часот, А.М.(54) од село Топлица, гостиварско, пријавил дека околу
17.20 часот на патот од с.Топлица кон Гостивар бил физички нападнат од соселанецот А.Ч.,
кој го оштетил и неговото возило. Се преземаат мерки за расчистување на случајот.
 
На 23.06.2023 во 21.5О часот во СВР Тетово, Б.Р.(21) од Тетово пријавила дека околу 21.40
часот пред угостителски објект во Тетово била физички нападната од три женски лица меѓу
кои и М.В., која ја познава. Се преземаат мерки за расчистување на случајот.
 
СВР Штип поднесе кривична пријава против Ј.Ф.(41) од Штип, поради постоење основи на
сомнение за сторено кривично дело „недозволено изработување, држење и тргување со
оружје или распрскувачки материјал“. На 31.12.2022 во Штип, полициски службеници
извршиле преглед на пријавената, при што биле пронајдени и одземени повеќе различни
пиротехнички средства.
 
На 24.06.2023 во 02.50 часот во СВР Скопје било пријавено дека на ул.„Стево Црвенковски“
настанал пожар во патничко возило „бмв“ со прилепски регистарски ознаки, сопственост на
Г.Ѓ.(30) од Скопје. Пожарот бил изгаснат од екипа на Бригадата за противпожарна заштита
Скопје, а повредени лица нема. Увид бил извршен. 
 
На 23.06.2023 во 23.05 часот во СВР Скопје било пријавено на ул.„Благоја Дафков“ во
Скопје едно лице со закана побарало пари од П.А.(43) од Украина, но откако не добило, ѝ
нанело повреда со остар предмет. П.А. била пренесена во Комплексот клиники „Мајка
Тереза“ каде ѝ била укажана лекарска помош. Се преземаат мерки за расчистување на
случајот.
 
На 23.06.2023 во 10.30 часот во СВР Скопје било пријавено дека во казино на ул.
„Казаџинска“ во Скопје едно лице со закана кон вработената го одзело дневниот промет. Се
преземаат мерки за расчистување на случајот.
 
На 23.06.2023 во 23.30 часот во СВР Битола, А.А.(33) од Битола пријавил дека на ул.„Филип
Втори Македонски“ во Битола неговиот малолетен син бил каснат од куче скитник.

 

Извадок на дел од дневните настани 24.06.2023

